
S
-HIZPIDE

HELDUEN EUSKALDUNTZEAREN ALDIZKARIA

Dislexiaren paradoxa
bigarren hizkuntzaren / atzerriko
hizkuntzaren irakaskuntzan

Artikulu honen helburua da dislexia duten ikasleentzat bigarren hizkuntzaren (H2) /
atzerriko hizkuntzaren (AH) irakaskuntza nolakoa den zehaztea eta irakasleei estrategiak,
metodologiak, esku hartzeko gidalerroak eta hezkuntza-baliabideak ematea esku-hartze
hori kalitatez egin ahal izateko; izan ere, nahasmendu hori (irakurtzean hitzak
deskodetzeko eta arin berreskuratzeko zailtasunak izatea eta irakurtzeko erraztasunean,
prosodian, idazketan eta ortografia arbitrarioaren erabilera egokian arazoak izatea du
ezaugarri), beste oztopo bat gehiago da hizkuntza gehigarrien ikaskuntzan, dauden arazoak
aldez aurretik jatorrizko hizkuntzan izandakoen emaitza baitira.

Gako-hitzak
atzerriko hizkuntza, bigarren hizkuntza, dislexia, esku-hartzea, ikas-irakas prozesua

Gaur egun, sendoa da dislexiari buruzko ezagutza zientifikoa, ikerketa ugarik argitzen
baitituzte dislexiaren ezaugarriak eta berezitasunak. Azken urteetan egindako ekarpe-
nak erabakigarriak izan dira nahasmendu horren irismena ulertzeko, bai arlo klinikoan,
bai hezkuntza-arloan.

Nolanahi ere, hezkuntza-arloarekin lotuta, aipatu behar da bigarren hizkuntzaren (H2)/
atzerriko hizkuntzaren (AH) kasuan, guztiz aurkakoa gertatzen dela. Izan ere, lortu da
argi geratzea hizkuntza osagarri bat ikastea aparteko zama dela ikasle horientzat, bizi
dituzten arazoak jatorrizko hizkuntzarenberezko zailtasunen ondorio direlako?, baina
ikerketa gutxik lortu dituzte datu eztabaidaezinak ikasgeletan bideratu beharreko pro-
posamen didaktiko, metodologia eta estrategiei buruz.

Hori horrela, ez da harritzekoa dislexia jada arazo konplexua izatea irakaskuntza arrun-
tean, irakasleek ezagutza teoriko-praktiko egokiak behar dituztelako kalitatezko esku-
hartzea garatzeko. Eta jarduna are ilunagoa eta zailagoa da bihurtzen da H2/AHren ka-
suan, testuinguruaren eta xede publikoaren berezitasunak kontuan hartuta.

! Gehiago jakiteko, ikus Crombie (2000); Schneider eta Crombie (2003) eta Sparks et al. (2006).

Zentzu horretan, gogoan izan behar dislexikoak berez dituen arazoei (kode fonologi-
koak, sintaktikoak eta semantikoak ulertzeko, entzumen-diskriminaziorako, hizkuntza-
prozesamenduaren abiadurarako, lan-memoriarako edo epe laburreko memoriarako
edo, are gehiago, kontzentraziorako zailtasunak izateari —-H2 /AH batean deskodetzeko,
ulertzeko eta erantzuteko behar duen denbora gehigarria dela-eta—) gehitzen zaizkiola
ikaskuntzaren banakako eta testuinguruko faktoreak (adibidez nazionalitatea, kultura,
autonomia, afektibitatea, adina, motibazioa, gaitasuna, ikasteko estiloak edo nortasuna).

Aurreko guztiagatik, eta Carillok (2012) dioen moduan, ikerketa zientifikoaren lorpena
ez da garrantzitsuena, baizik eta ikerketa hori nola aplikatu behar den eta zein hezkun-
tza-oinarritan sostengatu behar den. Ikerketa horren helburua ez da soilik hizkuntza
gehigarrien irakaskuntzan inplikatutako profesionalek dislexiari buruz duten ezagutza
areagotzea, baizik eta eskoletan behar bezala lantzeko beharrezkoak diren esku har-
tzeko gidalerroak izatea ere bai.

Gaur egun, kontuan hartzen da haurren % 20k ikaskuntza-zailtasunak dituztela irakur-
menean, eta horietatik ia % 4k dislexia dutela. Datu hori kezkagarria da kontuan izaten
badugu irakurketa dela, idazmenarekin batera, eskola-arrakasta edo -porrota izateko
komunikazio-trebetasunetako bat; izan ere, jakina denez, eduki gehienak idatzizko tes-
tuen bitartez ikasten dira (Cuetos etal., 2019). Alabaina, garrantzitsua da aintzat hartzea
hezkuntza-etapan nahasmendu gisa duen prebalentzia ez dela beti bera, aldatu egiten
baita hizkuntzaren, herrialdearen edo munduko eremuaren arabera; kasu honetan, oro-
korrean % 7-10 artean dago alde hori (Rello, 2019).

Prebalentzia beti bera ez izateaz gain, mugaketa kontzeptual heterogeneoa ere badago
2, eta batzuetan zehaztugabea gainera. Horren ondorioz, nahasmendu hori gutxi ezagu-
tzen da, nahasmenduaren zeinuak ez daude zentralizatuta eta, ondorioz, ez dira ulertzen
nahasmendua dutenak. [ldo horretan, Samaniegok eta Pedrosak (2020) adierazten du-
ten moduan, honako puntu honetatik egin behar da aurrera nahasmendua ulertzeko:
haur dislexikoen ezaugarri deigarriena da ustekabekoa dela zailtasun hori, justifika-
tzeko itxurazko arrazoirik ez egotetik datorrena3 (adibidez, adimena, familia, erlaziona-
tutako komorbilitatea edo konkomitantzia, baita zailtasun ez-espezifikoak ere).

Horrela, aurrekoa erreferentziatzat hartuta eta Dislexiaren Nazioarteko Elkartearen
definizioari jarraikiz (2002) —elkarte horrena deskriptiboena eta espezifikoena dela
uste da, nahasmendua lau parametro bereizleren inguruan garatzen baitu (ikus 1.
irudia)-, dislexia jatorri neurologikoa duen ikaskuntza-zailtasun espezifikoa da, eta
ezaugarri du zehaztasun- eta jariotasun-arazoak izatea hitz idatziak ezagutzeko,
deskodetzeko eta letreiatzeko. Oztopo horiek hizkuntzaren osagai fonologikoaren
ustekabeko gabezia baten ondorio dira, beste trebetasun kognitibo batzuekin eta
eskola-heziketa egokiarekin erkatuta. Halaber, bigarren mailako ondorio gisa,
irakurmenean ulermen-arazoak ager daitezke, baita esperientzia murritza izatea ere,
zeinaren ondorioz hiztegia areagotzea eragotzi daitekeen, baita ezagutza kaltetu ere.

2 Ikus 1. eranskina dislexiari buruzko heterogeneotasun kontzeptual ezagunenaren berri izateko.
3Alderdi horrek bermatzen du irakurtzeko zailtasunak azaltzen dituen faktorerik ez dagoenean, argitu egiten
dela nahasmenduaren identifikazioa eta diagnostikoa, irakurketa-errendimendu baxurako beste azalpen
batzuk baztertzen direlako (Samaniego eta Pedrosa, 2020).

1. irudia. Dislexiari buruzko lau parametro nagusiak. (Berezko ekoizpena, APAren
webguneko informazioan oinarritua https://www.psychiatry.org/)

Irakurtzen ikasteko zailtasun espezifikoa

Jatorri neurobiologikoa

Enfasia jarioan eta zehaztasunean

Arrazoia nahasmendu
fonologikoetan kokatzea

Baina zer adierazten du benetan definizio horrek eta zer esan nahi dute berori osatzen
duten lau parametroek? Hasteko, dislexia ikasteko zailtasun espezifikoa dela. Hori dela-
eta, Gbmezek eta Ruedak (2022) azaltzen duten moduan, dislexiadunek ez dute oztopo-
rik izaten beste ikaskuntza batzuetan; hau da, dislexiak ez die eragiten beste arlo ba-
tzuei, horiek ohiko garapena dutelako eta, beraz, eragozpenik gabe aritzen direlako (adi-
bidez, prozesamendu bisual eta espazial azkarra; arrazoiketa tridimentsionala, inte-
grala, holistikoa; arazoak eraginkortasunez konpontzea eta berrikuntza).

Bigarren parametroari dagokionez (jatorri neurobiologikoa), eztabaidak gorabehera,
adituak bat datoz esatean dislexikoak dituen nahasmen neurobiologikoak direla irakur-
men-arazoen eragile (Cuetos et al. 2019).

Horren harira, zenbait ikerketak, hala nola Ariasenak (2021) edo Gantier Limifianirenak
(2022), ziurtatzen dute gabeziak badaudela jada enbrioi-garapenetik; izan ere, migrazio
neuronalaz arduratzen diren gene ugarik jasaten dituzten aldaketek gaitzak sortzen
dituzte kortexeko zenbait lekutan (bereziki, ezkerreko parieto-tenporalean eta
ezkerreko okzipito-tenporalean) 4 eta zenbait traktu subkortikaletan (adibidez,
faszikulu makurtuan eta gorputz kailukaran). Gune horiek, hain zuzen, funtsezkoak dira
fonemak ahoskatzeko edo eskuineko hemisferiotik igortzen diren letren eta hitzen
ikusizko informazioa ezkerreko hemisferiora igarotzeko, horiek ezagutzeko eta
ahoskatzeko (Cuetos et al., 2019).

Hori horrela, batetik, dislexikoaren garuneko disfuntzio batez hitz egin daiteke, ezke-
rreko hemisferioa gutxiago aktibatzen baita, hain justu ere eremu parieto-tenporo-ok-
zipitalean, hitzaren analisian eta forman parte hartzen duena. Bestetik, eskuinekoan
gehiegizko aktibatze batez hitz egin daiteke, irakurtzeko zailtasunak dituztenek esku-
alde frontalera jo ahal izateari zor zaiona, eremu hori baita mintzatutako hitzen artiku-
lazioaren arduraduna, ezkerrekoan aktibatu gabeko sistemak konpentsatzeko (Bruns-
wick, 2012).

Hirugarren parametroari dagokionez, Campoverde et al.ek (2022) diotenaren arabera,
kontuan izan behar da nahasmendu horren adierazle ez direla soilik irakurmeneko aka-
tsak, baizik eta jario-gabezia ere badela pertsona horien ezaugarrietako bat, irakurtzen
dena ulertzea eragozten duen hitzen prozesamenduaren automatizazio-urritasunaren
ondorio; izan ere, ez dute lortzen hitzak automatikoki irakurtzea, ezta irakurtzen ari di-
rena ulertzea ere.

‘Lehenengoak zeregin nagusia du prozesamendu fonologikoan eta aktibatu egiten da ahozko hizkuntza lan-
tzen denean; hortaz, funtsezkoa da irakurketa-idazketan. Bigarrenari hitzen ikusizko formaren eremua esaten
zaio, eta birziklatu egiten da funtzio horretarako irakurtzen ikasten denean (Samaniego eta Pedrosa, 2020).
e-Hizpide, 101. zenb. (2023)

Azkenik, eta nahasmenduaren jatorri kognitiboari erreparatuta, Sjoblom et al.i (2016)
jarraikiz, definizioak azaltzen du arazoa hauei zor zaiela:

1. hizkuntzaren osagai edo prozesamendu fonologikoan gertatzen den urritasun
bati, garunak kontzientzia fonologikoaren zereginetan lan egiteko duen gaita-
sunean hain zuzen (adibidez, hitzak ezagutzea, deskodetzea eta letreiatzea);

2. epelaburreko hitzezko memoria murritzari;

3. ikusizko eta entzumenezko estimuluak lotzeko zailtasunei (adibidez, letrak eta
soinuak).

Horrek guztiak eragozten du irakurtzen eta idazten ikastea.

Azkenik, terminologia- eta eremu-zehaztasunaren gabezia horrekin batera, dislexiaren
sailkapenari eta dislexia duen pertsona baten errekuperazio osoari buruzko eztabaida
dago. Lehenengo kasuan, taxonomia ugari egotearen ondorioa da; izan ere, irizpide des-
berdinak daude tartean, hala nola kontuan hartzen diren faktoreak, ikuspegia (neurolo-
gikoa, genetikoa, psikologikoa edo hezkuntzakoa), nahasmendua agertzen denean zer-
nolakoak diren ezaugarriak edo jatorria (ikus 2. eranskina).

Bigarren kasuan, Acefia (1995) eta Benitezek (2010) ondo adierazten duten moduan
(apud Paniagua-Martin, 2018), egia da nahasmenaren agerpenak murriztu egin daitez-
keela eta, gainera, desberdintasunak nabari daitezkeela jokabidean, egindako esku-har-
tze zehaztuen ondoren; hala ere, dislexiak ez du errekuperatze-prozesu beterik, baina
bai partzialas.

Aipatutakoarekin lotuta, neurologo askok frogatu dute, eremuan egindako ikerketen bi-
dez, batetik, oso haur txikietan materia grisa handitu egin dela esku-hartze batzuk egin
ondoren, eta, bestetik, horien ondoren pertsona baten errendimendua alda daitekeela,
eta beste modu batera irakurri eta idaztera irits daitekeela® (Gantier Limifiani, 2022).
Hala ere, horrek ez du esan nahi guztiz errekuperatzen direnik, ezta zailtasuna erabat
desagerrarazten denik ere, baizik eta garunak eboluzio jakin bat izan duela eta, ondo-
rioz, desberdin jokatu dutela.

AzKken finean, kontuan izan behar da dislexia denboran iraun dezakeen nahasmendua
dela, nahiz eta seinaleak desberdinak izan bizitzaren etapa bakoitzean, eta ustekabekoa
izan. Horrek nabarmentzen du funtsezkoa dela garaiz detektatzea eta esku hartzea (Ro-
driguez-Cano et al., 2022). Horrela, garrantzitsua izango da bidean —bai medikoan eta
psikologikoan, bai eskolakoan eta ikertzailean— sor daitezkeen eragozpenak, mitoak,
zailtasunak eta oztopoak murriztea, eta, noski, kontuan izatea ezjakintasunak ziurgabe-
tasuna sortzen duela, baina, ziurgabetasun hori gainditzen ez bada, ezinezkoa izango
dela haurtzaroan hasten den eta bizitza osoan jarraituko duen ikasprozesura ahalik eta
ondoen egokitzea.

Aipatu den moduan, ikaskuntzaren nahasmenduei buruzko ikerketetako erronka han-
dienetako bat da dislexia, ugariak baitira ikertzea zailtzen duten faktoreak. Ildo horre-
tan, konpentsazio-estrategiak garatzeak, beste nahasmendu batzuekiko komorbilita-
teak (adibidez ADHN?7, disgrafia, diskalkulia, goi-mailako gaitasunak, estres bisualaren
sindromea) eta sintomen eta kausen aldakortasunak eragiten du zaila izatea hezkuntza-

SBetiere, errekuperazioa garuneko aldaketa edo eboluzio gisa definitzen bada.

6 Desberdintasuna ez dago azkartasunean, zuzenketa-mailan baizik; izan ere, dislexia duen pertsona batek ira-
kurtzen eta idazten duenean gainerakoek baino askoz ere energia gehiago gastatzen du. Ondorioz, esku-har-
tzeak amaitu ondoren hobeto egiten badute ere, nabarmen motelago egingo dute.

7 Editorearen oharra.

ADHN: arreta-defizitaren eta hiperaktibitatearen nahasmendua.

arloan sortzen diren oztopoak eraistea (adibidez, irakurtzeko eta idazteko zailtasunak
ez ezagutzea, baliabide eskasak).

H2/AH eremuari dagokionez, aurrekoa are gehiago larriagotzen da; izan ere, ikasleek
berek eta irakasleek antzematea eta esku hartzea, ikerketa-eremuan bezala, ez da
samurra eta hizkuntzen eskoletan egunerokotasunera estrapolatzen da ezinbestean.

Paniagua-Martinek (2018) eta Rellok (2019) aipatzen duten moduan, ikasle horiekin
hezkuntzako esku-hartze egokia egiteko, garrantzitsua da jakitea hizkuntza gehigarri
bat ikasteak aparteko zama ekarriko duela beti, hizkuntza horretan deskodetu, ulertu
eta erantzuteko behar duten a maiore denboragatik. Hau da, H2/AH baten ikas-irakas
prozesuan izaten dituzten zailtasunak, hiru premisatan oinarrituta (ikus 2. irudia), Hlen
jazotakoen emaitza besterik ez dira.

2. irudia. Dislexia duten ikasleentzako H2/AH baten ikaskuntzaren oinarri diren premisak
(Sparks eta Ganschow, 1993, apud Simaluiza Ullco, 2022)

Norberaren Hlen
egitura linguistikoaren
eta osagaien
menderakuntza zenbat
eta handiagoa izan,
orduan eta txikiagoak
izango dira H2/AH
ikasteko zailtasunak.

Hlen FOSS osagaiak
(fonologikoa,
ortografikoa,

semantikoa eta
sintaktikoa)
menderatzea
funtsezkoa da H2/AHn
ikaskuntza ona izateko.

H2/AH ikasteko
izandako zailtasunen
garrantzia Hleko
gabezien izaeraren eta
intentsitatearen
araberakoa izango da.

Gainera, Goémez-Hueteri (2017) jarraikiz, kontuan hartzen bada kasu gehienetan disle-
xikoek beraiek ez dakitela horrelako zailtasunik dutenik eta, baldin badakite ere, ezku-
tatzen saiatzen direla —hein handi batean, gainerakoak bezalakoak izan nahi dutelako
beren buruari ezartzen dioten presioagatik—, ez da harritzekoa hizkuntzak ikasteko oz-
topoak are nabariagoak eta etengaitzagoak izatea, eta, horren ondorioz, zailtasunak are-
agotzea eta indarguneak eta trebetasunak gordintzea.

Era horretara, ezinbestekoa izango da dislexia duten H2 /AHko ikasleen profila ezagu-
tzea (ikasle horien zailtasunei dagokionez), irakasleek ondoren eta modu egokian esku
hartzeko. Beraz, zalantzarik gabe, hizkuntza gehigarriak irakasteko eta ikasteko proze-
suan prototipikoenak direnak ezagutzeak (ikus 1. taula) prebentzioa egiten eta goiz an-
tzematen lagunduko du.

Aipatutakoari erreparatuta, garrantzitsua da kontuan hartzea dislexia beti bere urrita-
sunengatik definitu dela, arreta handiegirik jarri gabe trebetasun edo indarguneetan.
H2/AHren ikas-irakas prozesuan garrantzitsua da, halaber, trebetasun eta indarguneak
kontuan hartzea, epe laburreko zein luzeko helburuak lortzeko aldamio gisa balioko du-
ten konpentsazio-estrategiak garatu ahal izateko (Paniagua-Martin, 2018).

e-Hizpide, 101. zenb. (2023)

1. taula. Dislexia duten ikasleek H2/AH batean izandako zailtasun nagusiak (Sanchéz,
2022; Simaluiza Ullco, 2022).

H2/AHn izandako H2/AHren irakaskuntza-ikaskuntzako prozesuko
zailtasuna agerpena
Urritasuna prozesamendu Zailtasunak hiru osagai nagusietan: kontzientzia, birkodetzea eta
fonologikoan. memoria fonologikoa.

Soinuen arteko intentsitate- eta tinbre-desberdintasunak

Moteltasuna entzunezko . . . o
ezagutzeko edo fonema edo hitz berdinak identifikatzeko

bereizketan.

zailtasunak.
Prozesamendu linguistikoaren Zailtasunak  FOSS osagaiak (fonologikoa, ortografikoa,
abiadura txikiagoa. semantikoa eta sintaktikoa) menderatzeko.

Hitz ezagunak biltegiratutako memoriarekin lotzeko zailtasunak;

Lan-memorian urritasuna. - . .
horrek irakurtzen eta idazten ikastea eragozten du.

Kontzentrazioari eusteko H2/AH batean deskodetzeko, ulertzeko eta erantzuteko behar
oztopoak. den aparteko denboragatik izandako zailtasunak.

lkasketa antolatzeko zailtasuna, bai eta kontakizunen idazketa eta

Planifikazio-estrategiarik eza. s . .
ahozko zein idatzizko lanak egituratzeko zailtasuna ere.

Testuingurutik esanahia

ateratzeko eta ulertzeko Ulertzeko eta inferentziak ezartzeko zailtasunak.

ezintasuna.

Oztopoak memoria Zailtasunak memoria semantikoan: izenak, zifrak, datak, eta abar
semantikoan. gogoratzeko arazoak.

Grafema baino unitate
handiagoetara igarotzeko
ezintasuna.

Silabarekin, morfemarekin edo hitzarekin lan egiteko zailtasunak,
eta, ondorioz, jariotasun eta hiztegi eskasak.

Dislexia duten pertsonen trebetasunak ikertu dituzten hainbat lanen arabera (Bartlett
et al,, 2010; Rankin eta Riley, 2021; Moody, 2013; Van et al.,, 2019; Rello, 2019; Zuiiiga
etal. 2022) ohiko garapena duten subjektuak horrenbeste nabarmendu ezin daitezkeen
eremuetan naturalki nabarmentzeko gaitasun gisa landu behar dela dislexia; izan ere,
prozesamendu-estilo dislexikoa ez da soilik oztopo bat, baizik eta garuna antolatzeko
eta informazioa prozesatzeko patroi heterogeneo baten isla ere bada. Beraz, badaude
gara daitezkeen lau indargune edo trebetasun orokor (adibidez, arrazoiketa materiala,
arrazoiketa interkonektatua, arrazoiketa narratiboa eta arrazoiketa dinamikoa).
Indargune horiek, gainera, Brock et al.-i (2012) jarraikiz, hizkuntza gehigarriak ikasteko
eremura estrapola daitezke (ikus 2. taula).

2. taula. Dislexia duten ikasleek H2/AH ikastean izandako MIND indarguneak (Brock et

al, 2012)
Indarguneak H2/AHren ikas-irakas prozesuaren sendotasuna
Arrazoiketa Gaitasun espazial tridimentsionala, irudi zabalen prozesamenduan parte hartzen
materiala duena.

Ohiko prozedurekin berritzeko eta esperimentatzeko gaitasuna, prozesuan gau-

Arrazoiketa zak egiteko modu berriak eta hobeak aurkituz.

interkonektatua . .
Pertzepzio-trebetasun handia.
Arrazoiketa Memoria episodiko handiagoa izatea, esperientziak gogoratzeko eta informazio
narratiboa hori zehaztasunez transmititzeko gai izatea ahalbidetzen duena.

Informazioa zehaztasunez biltzeko, inferitzeko eta iragartzeko gaitasuna (adibi-
dez, iraganeko edo etorkizuneko gertakariei buruz pentsatzea, horien osagaiak
aldakorrak eta konplexuak direnean).

Arrazoiketa
dinamikoa

Era berean, Bocco (2016), Garcia (2012) eta Martinez-Garcia et al. (2022) adituek
H2/AHko eskolan ikas-irakas prozesuarekin lotuta dislexia duten ikasleen trebetasun
espezifikoetan arreta jartzearen garrantzia azpimarratzen dute (adibidez, lanerako eta
aldaketara egokitzeko gaitasuna, trebetasun bisoespazialak, ikusizko ikaskuntza, pen-
tsamendu holistikoa, sorkuntza eta irudimena, memoria deklaratiboa, autodidaktismoa
eta pragmatismoa). Gainera, aurrez mugatutako indargune orokorrekin batera agertzen
dira, modu osagarrian (ikus 3. taula).

3. taula. Dislexia duten ikasleen trebetasun espezifikoak H2/AHn (Cuetos et al, 2019)

Dislexia duten ikasleen

trebetasun espezifikoak
H2/AHko ikasgelan

Lan egiteko eta aldaketara
egokitzeko gaitasuna

Trebetasun bisoespazialak

lkusizko ikaskuntza

Pentsamendu holistikoa

Pentsamendu sortzailea

Sormena eta irudimena

Memoria deklaratiboa

Autodidaktismoa

Pragmatismoa

Deskribapena

Patroiak ulertzeko, alternatibak ebaluatzeko eta erabakiak
hartzeko gaitasuna.

Gaitasun espazial eta bisual hobeak izatea, espazioa beste obijektu
batzuei dagokienez aztertzeko, ulertzeko eta maneiatzeko nahiz
elementu batzuek besteekiko duten harremana aztertzeko,
erantzun-denbora azkarragoak baliatuz.

Ikuseremu  zabaletan  prozesamendu  azkarra,  bisualki
konparatzeko nahiz objektuak aurkezteko testuinguru espazialak
ikasteko trebetasunak sorrarazten dituena.

Gertakarien artean loturak egiteko eta errealitate oso bat bezala
ebaluatzeko gaitasuna, zeinaren zatiak elkarren osagarri diren.
Sormena, gogoeta eta analisia sustatzen du, testuingurua aztertuta.

Pentsatzeko modu desberdina dute, eta, ondorioz, gauzen
ikuspegi desberdina. Arazo baten aurrean konponbide originalak
proposa ditzakete.

Ideia berriak eta kontzeptu ezagunak sortzeko gaitasuna; horri
esker, konponbide berritzaileak aurkitu ohi ditu8. Dislexia duten
ikasleak ideia berrietara irekiago daude eta anbiguotasuna onartzeko
prestasun handiagoa izaten dute.

“Kontzienteki” biltegiratzen eta gogoratzen dute, gertakari bat
iraganean koka dezakete edo errealitatearen datu zehatz bat edo
infformazio  zabala gogora dezakete zailtasunik  gabe:
testuinguruaren araberako ikaskuntza handiagoa.

Ezagutzak, libreki, behaketaren bitartez eskuratzea, jakin-nahiak
eta ingurunean esperimentatzeko eta ikertzeko beharrizanak
bultzatuta.

Arrazoiketa logikoa gauzatzeko eta arazo konplexuak
konpontzeko gaitasuna, ikaskuntza aktiboa eta pentsamendu
kritikoa izatea.

8 Gaur-gaurkoz, ez dago nahikoa ebidentziarik irmoki frogatzeko dislexia duten pertsonak sortzaileagoak
direla ohiko garapena duten pertsonak baino; izan ere, emaitza positiboak lortu diren arren (Cuetos et al.,
2019; Erbeli et al., 2021), sormenaren eta irakurtzeko trebetasunen arteko korrelazio negatiboko patroiak
ere aurkitu dira nahasmendu hori duten ikasleen artean (Majeed et al., 2021).

Azkenik, gogoan izan behar da, H2/AH bat ikasten duten ikasle dislexiko gehienek ira-
kurketa-jarioan, ortografian eta deskodetze fonologikoarekin lotutako zereginetan ara-
zoak izaten jarraituko duten arren, oro har, zailtasunak minimizatzeko konpentsazio-
estrategiak garatzen dituztela. Estrategia horiek honako hauek dira, besteak beste: la-
nerako gaitasun handia izatea, testu idatziaren osagarri diren euskarriak maiz erabil-
tzea (adibidez, bideoak, mapa mentalak, irudiak), akatsak saihesteko hizkuntza-estrate-
gia sortzaileak (esate baterako, sinonimoak, esaldi-aldaketak), teknika sinpleen bidez
(hala nola skimming, scanning) testua berrikusteko sistema berriak baliatzea edo orde-
nagailuz lagundutako teknologia erabiltzea (kasurako, testuak idazteko diktaketa auto-
matikoa, testu-irakurleak testu luzeak ulertzen laguntzeko).

Azken finean, argi dago bai irakasleek bai tartean dauden profesionalek kontuan hartu
behar dituztela arestian aipatutakoen moduko hainbat aldagai; hasteko, H2/AHren cu-
rriculumaren barruan lan egiteko; izan ere, lehen esan bezala, oso litekeena den arren
ikas-irakas prozesuan ikasleek beren ikasestrategiak bilatu izana aurrera egin ahal iza-
teko (ikus 3. irudia), kasu gehienetan aurrerapen horrek ez du ikaskuntza ona eragiten
eta errealitatetik aldentzen duten defentsa-estrategiak besterik ez ditu sortzen.

3. irudia. H2/AHn dislexia duten ikasleek erabilitako konpentsazio-estrategia motak (oi-
narria: Fogarolo eta Scapin, 2010)

Dislexiarekin ikasteko konpentsazio-estrategiak

Konpentsazio-
estrategiak

Konpentsazio- Konpentsazio-
gaitasunak metodologiak
eta -didaktika

Konpentsazio-
baliabideak

Dislexiaren kontzeptua, bere agerpenik adierazgarrienak eta H2/AHko ikasleek dituz-
ten ezaugarriak aztertu ondoren, irakasleen jardunean zaindu beharreko prozedurak
azpimarratu behar dira, arlo hain berezi honetan ikasteko zailtasun horri hezkuntza-
erantzun egoki eta emankorra emateko (Collados etal., 2019). Ildo horretan, ikas-irakas
prozesua hobetu beharko da, bai eta ikaslearen garapenean eragin negatiboa izan deza-
keten sentsazioak eta emozioak agertzea saihestu ere (esate baterako, motibazioa gal-
tzea, frustrazioa, absentismoa).

Hori horrela, nahiz eta dislexia duten ikasleen hizkuntza gehigarrien ikaskuntzari bu-
ruzko ikerketak urriak izan (Flaten eta Tsagari, 2022; Makgato et al., 2022; Rovai eta
Pfingsthorn, 2022), guztiak bat datoz bi abiapuntu ezartzean. Lehenengo abiapuntua da
edukiek eta ebaluazioak homogeneoak izan behar dutela talde/ikasgela osorako; izan
ere, helburua ez da maila jaistea, baizik eta prozesuak irisgarriagoak bihurtzea, ezagutza
sortzera, baliabideak ugaritzera eta H2 /AHren ikas-irakas prozesua optimizatzera bide-
ratutako estrategiak, metodologiak eta esku hartzeko gidalerroak ezarriz (Tsakalidou,
2021; Tsakalidou, 2022).

Bestalde, ikasten ari den hizkuntzaren ortografia-sistemaren gardentasunarekin edo
erregulartasunarekin dago lotuta bigarren abiapuntua; izan ere, terminoaren
definizioan eta unibertsaltasun neurologikoan adostasuna dagoen arren, hizkuntzen
arabera agertu ohi da nahasmendua. Horrela, ortografia-sistema opakuagoa duten
hizkuntzetan (adibidez, ingelesean), grafemaren eta fonemaren arteko
elkarrekikotasuna ez da hain erregularra, eta zailtasunak gehiago lotzen dira
irakurketa- eta idazketa-akatsekin (Suarez-Coalla et al., 2013).

Alabaina, ortografia gardenagoak dituzten hizkuntzetan (adibidez, gaztelanian) akatsak
ez dira hain ohikoak, eta, horregatik, beste faktore batzuk hartu behar dira kontuan (adi-
bidez, abiadura, jariotasuna eta irakurketaren automatizazioa); izan ere, kasu horietan,
Cuetos et al.ek (2019) adierazten duten moduan, baliteke nahasmendua ez detektatzea
eta ezkutatuta egotea sarriago.

Aurrekoa kontuan izanda, eta Garciari (2012), Paniagua-Martini (2018) eta Rellori
(2019) jarraikiz, ondoren EMPIRA deiturikoak azalduko dira (gaztelaniaz Estrategias,
Metodologias, Pautas de Intervencion y Recursos para el Aprendizaje —Estrategiak, meto-
dologiak, esku hartzeko gidalerroak eta ikaskuntzarako baliabideak-). Horiek beharrez-
koak dira dislexia duten ikasleek kalitatezko H2 /AHren ikaskuntza izan dezaten.

Hasteko, H2/AHren ikaskuntza optimizatzeko eta, oro har, dislexia duten ikasleak
gainerako ikaskideetatik aldendu ohi dituen elur-bolaren efektua murrizteko, lotesletzat

jotzen diren Estrategiak deskribatuko dira (ikus 4. taula).

4. taula. H2/AH ikasteko estrategiak (Garcia, 2012; Paniagua-Martin, 2018)

H2/AH

ikasteko Deskribapena Nola egin?
estrategiak

. lkasleak H2/AHko irakurmenean eta
Hleko osagai linguistikoak .
HI ezartzea, . o idazmenean Hlen duten heldutasunak
. . ezarrita daudenean ikasi behar . .
baldintza gisa ahalbidetzen duen heinean hastea,

da H2/AH. . . .
berezitasunak irakatsiz.
Ortografia zenbat eta erregularragoa edo
Hlen eta H2/AHren gardenagoa izan, orduan eta
ortografiaren aurreikusgarriagoa izango da, eta, beraz,
H2/AHren . oo
) erregulartasunaren arabera, arau edo salbuespen gutxiago ikasi beharko
ortografia ) . . .
ahalegin  handiagoa  egin dira. lldo  horretan,  konplexutasun
beharko da. silabikoari eta sakontasun ortografikoari

erreparatu behar zaio.

H2/AHren soinuak eta letren eta soinuen
arteko loturak esplizituki irakastea. Kontuan
hartuta hitzak sortzeko arauek irakurketa-
eta ortografia-urritasunei mesede egiten
dietela, komeni da ikaskuntzan enfasi
handiagoa  ematea  bai  kontzientzia
fonologikoari bai morfologikoari.

Memoria fonologikoa nahiz
kontzientzia morfologikoa
dira H2/AH baten hitzak
ikasteko oinarria.

Kontzientzia
fonologikoa eta
morfologikoa

Memoria bisuala lantzea, hitzen ahoskera eta

Memoria bisuala

lkusmenaren bidez lortutako
irudiak jasotzea, kodetzea,
biltegiratzea eta
berreskuratzea edo oroitzea
ahalbidetzen du.

ortografia ikasteko, gako-hitzekin diktaketak
eginez, bai eta ohiko hitzak irakurtzeko
probak ere. Gainera, memoria-mota horren
erabilera indartu daiteke grafia eta hitzaren
ahoskera eta horiek ezagutzen lagunduko
duten irudiak lotuz gero.

H2/AH

ikasteko Deskribapena Nola egin?
estrategiak

Zailtasunak  edukiko  dira H2/AHren ikaskuntza hiztegia ulertzera eta
ikasitako  hiztegian,  hein eskuratzera bideratzea, batez ere hasierako
batean gramatikari ematen mailetan, letreiatzeko gaitasuna indartzeko

Ulermena eta zaion garrantziagatik, batik bat  jolasak (adibidez, Scrabble, Aworded) eta

hiztegia . . :
hasierako mailetan, ulermena mapa mentalak sortuz, eremu semantikoen
semantikarekin lotuago bitartez, terminoen arteko harremanen
baitago. ikusizko ulermena lantzeko.
Baliabideak jatorrizko bertsioan ikusteari
lehentasuna ematea, hurbileko pertsona
. . N natibo edo elebidunekin harremanetan
Murgilketa Murgilketa linguistikoa H2/AH . A
LS L . jartzea edo trukeak egitea. Horrenbestez,
linguistikoa naturalki irakasteko baliatzea. . . . .
esperientziaren bidezko ikaskuntza
sustatzea,  hizkuntzaren komunikazio-
funtzioa lehenetsiz.
IKTak erabiliz, autonomiaren
arapena sustatzen da eta . . L
igkasIZaren ikaskuntza Testu-irakurgailuak, audio-liburuak,
IKTen erabilera aplikazioak eta baliabide digitalak erabiltzea

erritmoa errespetatzen da,
erritmo hori sendotuz eta
osatuz.

H2/AHren ikaskuntza indartzeko.

Bigarrenik, Rellori jarraikiz (2019), H2/AH irakasteko bermatutako hiru Metodologia
formalak garatuko dira; metodologia horietako lehenengoa da, Nietok (2022) azaltzen
duenaren arabera, ikasgeletan gehien baliatzen dena (ikus 5. taula).

5. taula. H2/AH irakasteko metodologia formalak (Nieto, 2022)

H2/AH ikasteko
Deskribapena

metodologia formala

Aukera-berdintasunean ikastea bermatzen du, eta aldi berean bide
bisualak, entzumenezkoak eta kinestesikoak erabiltzea dakar.
Zentzumen-kanalak sinkronikoki estimulatzen dira, ikaskuntza
optimizatzeko eta aberasteko. Beharrizanetara eta testuingurura
etengabe egokitzeko prozesua ahalbidetzen du.

Metodologia
multisentsoriala

Ulermenean jartzen du arreta, eta entzutean eta erantzutean
Erabateko erantzun fisikoa oinarritzen da, ekintzen bidez, esanahia ezagutu eta FOSS osagaiak
inplizituki ikasteko.

Dislexia duten ikasleentzako ikasketa-plan digitala gaztelaniaz.
Ikasleen aurrerapenaren arabera, teknologia aurreratuak erabiltzen
ditu eta banakako esku-hartzeak ematen, emaitzetan eta praktika
gidatu digital intentsiboan oinarrituta.

Esperanza ikasketa-plana

Arestian aipatu bezala, H2/AHren arloaren barruan, metodologia multisentsoriala da
ikerketak gehien bermatzen duena. Izan ere, metodologia hori aplikatzeak eta garatzeak
emaitza positiboak ekartzen dizkie dislexia duten ikasleei, haientzat ez baita eraginko-
rra ikastea soilik testu bat irakurriz, paragrafo bat kopiatuz edo idazki batean behin eta
berriz egindako ortografia-akatsei erreparatuz; Nietoren (2022) arabera, materiala asi-
milatzeko, ikusi, entzun eta manipulatu egin behar dute.

Aurrekoarekin lotuta, metodologia horrek lau modalitateetan (alegia, ikusmenezkoan,
entzumenezkoan, kinestesiko-eskuzkoan eta kinestesiko-ahozkoan) helburu du ikas-
leen trebetasunak eta bizi-kalitatea hobetzea, beste batzuen, munduaren eta norberaren
pertzepzioaren bidez (Garcia, 2021). Metodologia horren abantailen artean honako
hauek daude (Sanchez et al.,, 2020):

e nagusiki, indarguneak garatzeko aukera ;adibidez, mugimenduen koordinazioa,
zentzumen-pertzepzioa;

e goragoko mailako prozesu kognitiboak; esaterako, memoria, arreta, hizkuntza;

¢ konfiantza, segurtasuna eta autonomia areagotzea.

Horrela, Marmolek (2021) adierazten duen moduan, oso irakas-metodo aktiboa da, ikas-
kuntza-beharrizan eta -estiloetara egokitzen da, esplorazioa eta manipulazioa sustatzen
ditu eta ikasleak rol protagonista izan dezan eta ezberdintasunekiko errespetua eta as-
kotariko sentsazioez goza dezan ahalbidetzen du (ikus 4. irudia).

4. irudia. Pikto-dado ipuin-kontalaria. Metodologia multisentsoriala
(https://www.juansola.com/19328-dados-para-contar-cuentos.html)

Hirugarrenik, Paniagua-Martinek (2018) azaltzen duen moduan, ezinbestekoa da ares-
tian aipatutako estrategiak ikasgelan esku hartzeko gidalerroekin aplikatzea; gidalerro
horiek banatzaileak eta konpentsaziozkoak dira. [ldo horretan, kontuan izan behar da
lehenengoak H2/AHko ikasgelan dislexia duten ikasleen lana murriztera bideratuta
daudela eta bigarrenak, berriz, ikas-irakas prozesuan sortzen diren desabantailak ore-
katzera (ikus 6. taula eta 7. taula).

6. taula. H2 /AHko ikasleentzako esku hartzeko gidalerro banatzaile nagusiak. (oinarri: Rello, 2019)

Esku hartzeko gidalerro H2/AHko ikasgelan ezartzea
banatzaileak

Testuaren aurkezpena. Serif gabeko tipografiak, tipografia erromatarrak edo biribilak (inoiz ez etzanak) eta zabalak (adibidez,
Tipografia Arial, Helvética edo Verdana) erabili, |4 puntutik aurrerakoak.

Testuaren aurkezpena. Zuriune estandarrak edo apur bat zabalagoak erabili (1,1 lerro). Zuriune estuegiak edo zabalegiak ekidin
Zuriuneak behar dira.

Edukian arreta handiagoa jarri forman baino. Ebaluazio-probetan, honako hau egin behar da:

- Lantzen ari den arauaren arabera zuzentzea ortografia.

- Akatsa positiboki lantzea, autoanalisira eta baloraziora bideratuz.

- Informazioa nolabait egituratzea eskatzen duten galdera irekirik ez egin; aldiz, aukera anitzeko formatua
lehenetsi behar da, batez ere trebetasunekin lan egitean.

Ebaluazioa - Jarduerak egiteko denbora luzatu (gehienez % 35), ebaluatzekoak izan ala ez.

- Akats guztiak sistematikoki ez zuzendu eta galderarik ez diktatu; idatziz eman behar dira beti.

- Enuntziatu laburrak idatzi, jarraibide bakarrarekin, eta norberaren eskemak kontsultatzeko aukera
eman.

- Kolore-paleta egokia eta estrukturalki optimoa erabiliz zuzendu.

- Letra lodiak erabili, enuntziatu bateko zein testu bateko gako-hitzak nabarmentzeko.

Akatsak legenda kromatikoaren bidez nabarmendu (kolore gorria erabili gabe) eta autoikaskuntza sustatu:

Akats ortografikoak
g ikasleak bere ortografia-akatsetatik ikasi behar du, bere zailtasunen adierazle baitira.

Banakako planak Edukiak ez murriztu, ez baitago ikasi ezin daitekeenik, ezta garatu ezin den gaitasunik ere.

Komunikazioan arreta jarri eta errorea ikuspegi positiboz hartu aintzat, etengabeko eta bi noranzkotako

Akatsaren tratamendua
feedbacka emanez.

H2/AHko ikasgelan honako hauek ahalbidetzeko jarduerak sortu behar dira:

- Errealitate jakin bati lotu, berezitasunak kontuan hartuta, eta, ahal den neurrian, eduki bakar bati
buruzkoak izatea.

- Aurkikuntza eta esperimentazio bidezko ikaskuntza (ABPS).

- Bizipen-, zentzumen- eta konpentsazio-ikaskuntza.

Jarduerak sortzea - lrudimenaren eta sormenaren garapena.

- Lana dinamizatu eta irakurketa-idazketarako tarte handia duten ereduak sortu.

- Ezagutzak birziklatu eta berriz ikasi.

- Trebetasunak integratu: ahozko adierazpena eta elkarrekintza (adibidez, aurkezpenak eta ahozko
probak, bideo-proiektuak), entzumena eta irakurmena, erantzunetan aukera anitzeko formatua
aplikatuz edo erlazio-ariketak, drill edo cloze direlakoak baliatuz.

7. taula. H2/AHko ikasleentzako esku hartzeko konpentsazio-gidalerro nagusiak (oinarri: Paniagua-Martin, 2018)

Esku hartzeko konpentsazio-gidalerroak

Azalpenak audioan grabatu edo eskemak, mapa mentalak edo  Skimming (testua orokorrean ikustea) eta scanning (testuan xehetasunak
orri-bazterreko oharrak erabili. bilatzea) teknikak sustatu komunikazio-osotasunera iristeko lehenengo
eta espezifikotasunera, ondoren.

Hitz-jokoak egin (adibidez, Scrabble, ‘“hitz lotuak”, Wordle, Teknologia egokituta erabili (esate baterako, formatu digitaleko testuak,
“urkatua”) arbel digitala, testu-irakurgailuak, audio-liburuak)

Azkenik, Paniagua-Martini jarraikiz (2018), dislexia duten ikasleen ikas-irakas prozesua
osorik ahalbidetu eta optimizatzeko, gogoan izan behar dira H2/AHko ikasgelan gara
daitezkeen ikasteko Baliabide Nagusiak:

a.

Ikasleak kontuan hartu beharreko data guztiak ezagutu ahal izateko moduko
egutegi bisual bat egitea.

Kolore edo irudi bakoitzak lan-eremu bat irudikatzen duen ordutegi bisual bat
egitea.

Materialari, jarduera-aldaketei eta abarri buruzko norberarentzako jarraibide-
txartelak sortzea eta erabiltzea.

Ikus-entzunezko baliabide erakargarriekin azalpenak indartzea (hala nola info-
grafiak, panel elkarreragileak edo hormak).

Lexikorako hiztegi pertsonalizatuak egokitzea edo erabiltzea:

a. Argi eta garbi identifikatzeko moduko alfabetoa izatea alboan.

b. Irudiak eta adibideak.

c. Letraren tamaina handia.

d. Bilingual Basic Glossary Beginners (Anaya), Leo lo que Veo (Octaedro).
Visual Thinking® teknika sustatzea.

Ikasketa-fitxak egitea eta post-itak erabiltzea edukiak lantzeko. Saio bakoitzeko,
gehienez, hamar eduki ikastea gomendatzen da.

Sortutako baliabideetan kolore eta irudiak erabiltzea, memoria estimulatzeko
eta kontzeptu garrantzitsuak nabarmentzeko.

Lokailuak, adberbioak, adjektiboak edo testuak egituratzea errazten duten
beste elementu batzuk dituzten txantiloiak egitea.

Lana denbora-tarte labur baina bizietan zatitzea (esaterako, “pomodoro tek-
nika” baliatuz).

Helburuak, jarraibideak eta edukiak ikaslearen gaitasunetara egokitzea, eta al-
dez aurretik jakinarazi behar dira beti.

Gramatika lantzeko eskemak egitea (adibidez, arauak, aditz-denborak, egitu-
rak).

Jarraipen-koadernoak erabiltzea, idatzizko adierazpen eta elkarreraginetarako
eta hiztegirako.

Letra okerrak nabarmentzea idazteko erabilitakoa ez den beste kolore batean.

9 Irudiak eta edukiak ordenatzeko eta antolatzeko balio duen tresna; ideia edo eduki horiek marrazki
sinpleen eta testu laburren bitartez irudikatzen dira.

Gaur egun, badakigu posible dela HZ/AHko eskoletan egungo irakastereduan
nagusitzen diren metodologia- eta prozedura-oztopoak desagerraraztea. Eredu hori
batez ere arazorik gabeko ikaslearentzat sortu, bideratu eta diseinatu da, eta dislexia
duten ikasleen ikaskuntza oztopatzen eta, askotan, eragozten duten elementuak
lehenesten ditu.

Ildo horretan, nahiz eta haien errealitatea zuzenean ezagutzeko arlo desberdinetako
profesionalen arteko lankidetza funtsezkoa izan, irakasleek, askotan pentsatzen
denaren aurka, nahitaezko ezagutzak izan behar dituzte irakaskuntza optimizatzeko
(komunikazioan eta lankidetzan oinarritutako estrategia, metodologia eta gidalerro
berritzaileen bidez, eta egokitzapen-tresna eta -baliabide ez aspergarrien, arinen eta
ikaskuntzaren aurrerapenean oinarritutakoen bidez) eta ikasle horiekin kalitatezko
esku-hartzea bideratzeko.

Laburbilduz, argi dago eskoletan eta ikerketaren arloan garrantzitsua dela bide berriak
eraikitzea, aurrera egitea eta aukera berriak zabaltzea sustatzeko, dislexia duten
ikasleentzako irakaskuntza espezializatua irakaskuntza konbentzionalaren eremura
jasotzeko.

Itzultzailea: IVAPeko Itzultzaile Zerbitzu Ofiziala

1. eranskina. Dislexiaren heterogeneotasun kontzeptual nabarmenena ikerketaren bitartez

Dislexiaren heterogeneotasun kontzeptual nabarmenena ikerketaren bitartez (Paniagua-Martin, 2018; Rello, 2019)

Entitatea

Déjérine

Berlin

Munduko Neurologia
Federazioa (WFN)

Osasunaren Mundu
Erakundea eta
Osasunaren Erakunde
Panamerikarra (CIE-1010).

Nahasmendu mentalen
eskuliburu diagnostiko eta
estatistikoa (DSM-V)

Urtea

1871

1872

1968

1995

2013

Definizioa

Garun-eremuko traumatismoengatik sortutako nahasmendu neurologikoa. Déjérinek (1871)

egindako ikerketa bati esker dakigu, dislexia zuten pazienteen gorpuak aztertu ondoren aurkitu

baitzuen, zailtasun hori arazo neurologiko espezifiko batek sortzen zuela, ezker hemisferioaren

atzeko eremu tenporalaren osteko garuneko lesio baten ondorioz.

Hitzen itsutasuna, urritasun bisual batek eraginda.

Ohiko hezkuntza jaso arren, beren trebetasun intelektualekin bat etorriz espero diren

irakurketako, idazketako eta ortografiako hizkuntza-trebetasunak lortzen ez dituzten haurren

nahasmendua.

Portaeran eta ezagutzan eragina duten gaixotasunen sintomak, eta, talde horren barruan,

“garapen psikologikoaren nahasmenduetan”; ezagugarri hauek dituzte sintomek:

Nerabezaroan edo haurtzaroan hasten dira beti.

Nerbio-sistema zentralaren heltze biologikoarekin hertsiki lotutako funtzioak narriatu
edo atzeratu egiten dira.

Pixkanaka joaten dira, arintzerik eta berrerorketarik gabe.

Kasu gehienetan, kaltetutako funtzioak hizkuntza, trebetasun bisoezpazial eta
mugimenaren koordinazioarekin lotutakoak dira.

Irakurtzen ikasteko termino espezifikoa, idazketa eta kalkulua ikasteko beste zailtasun espezifiko

batzuekin batera. Honako hauek ditu ezaugarri: hitzak zehatz edo arin ezagutzeko zailtasunak

izatea, gaizki letreiatzea eta gaitasun ortografiko txikia izatea.

10 Gaztelaniazko Clasificacién Internacional de Enfermedades terminoaren akronimoa, ingelesezko ICD (International Statistical Classification of Di-
seases and Related Health Problems) siglen gaztelaniazko bertsioari dagokion 10. bertsioa. Hemendik berreskuratua:
http://www.who.int/classifications/icd/en/#

2. eranskina. Dislexiaren taxonomia, hizkuntzaren prozesamendu-arazoen, jatorriaren, kaltetutako

bidearen eta mailaren arabera

Dislexiaren taxonomia, hizkuntzaren prozesamendu-arazoen arabera
(Garcia et al, 2007; Grande, 2009 apud Paniagua-Martin, 2018)

Mota,

hizkuntzaren )
Jatorria

prozesamendu-arazoen
arabera

Deskribapena

Nahasmen audio-fonologikoak eta

Entzumenezko dislexia . .
bisoespazialak

Nahasmen audio-fonologikoak eta

Dislexia bisuala . )
bisoespazialak

e . Nahasmen entzumen-fonologikoak
Dislexia disfonetikoa . .
eta bisoespazialak

Nahasmen entzumen-fonologikoak

Dislexia diseidetikoa . .
eta bisoespazialak

. . Nahasmen entzumen-fonologikoak

Dislexia alexikoa . .

eta bisoespazialak

L T Nahasmen entzumen-fonologikoak

Dislexia audio-linguistikoa . .
eta bisoespazialak

Nahasmen entzumen-fonologikoak

Dislexia bisoespaziala . .
eta bisoespazialak

Informazioa prozesatzeko arazoak.

Dislexia fonologikoa Garapen-dislexietan jasoak

s . Informazioa prozesatzeko arazoak.
Dislexia morfemikoa S -
Garapen-dislexietan jasoak

Informazioa prozesatzeko arazoak.

Dislexia bisual-analitikoa S .
Garapen-dislexietan jasoak

Subjektuak ez ditu soinuak behar bezala bereizten. Fonemak
bereizteko arazoak ditu, akats ortografiko eta ahoskera-akats ugari
egiten ditu.

Subjektuak zailtasunak ditu idatzizko hizkuntzako ikurren esanahia
ulertzeko. Gaitasun txikia du bere ahozko hizkuntzaren mailan,,
testuak irakurtzean ulermen-arazoak ditu, lan-erritmoa motela du
eta idazketan akats ugari egiten ditu.

Subjektuak zailtasunak ditu letren eta soinuen arteko harremanak
ezartzeko, eta hitzak antzeko esanahia duten beste batzuekin
ordezkatzen ditu.

Subjektuak zailtasunak ditu hitzak osorik hautemateko, eta fonemak
antzeko beste batzuekin ordezkatzen ditu.

Subjektuak zailtasunak ditu soinuak nahiz letrak eta hitzak
hautemateko, eta ez da irakurtzeko gai.

Subjektuak zailtasunak ditu ahozko hizkuntzan (dislalia), eta ez da
irakurtzeko gai, ezta objektuak beren izenez izendatzeko ere
(anomia).

Subjektuak zailtasunak ditu espazioa ezagutu eta
orientatzeko, ispiluan'! idazten du eta disgrafia-arazoak ditu.

bertan

Subjektuak hitza ulertzeko zailtasunak ditu, ezin baitu grafemen
soinu-irudia buruan irudikatu. Irakurtzeko abiadura asko
mantsotzen du, eta hitz ezezagunekin akats gehiago egiten ditu.

Subjektuak nahasmenduak ditu prozesadore bisualean edo
grafemikoan, eta, horien ondorioz, hitzen deformazioak sortzen
dira irakurketan nahiz idazketan.

Subjektuak zailtasunak ditu grafemak espazioan eta denboran
identifikatzeko.

11 Jdazketa-mota honen ezaugarria da idazten duenak zatiak alderantzizko ordenan irudikatzen dituela, ispiluaren bitartez ikusiko balira bezala.

Idazketa-mota hori ager daiteke hitzetan, esaldietan edo testu osoetan.

Dislexiaren taxonomia, jatorriaren arabera (Rello, 2019)

Mota,
kaltetutako bidearen Kaltetutako bidea

arabera

Deskribapena

Sortzetikoa, jatorri biologikokoa

Garapen-dislexia - . .
P eta jaiotzatikoa den dislexia-mota.

Dislexia hartua Garuneko lesioa egoten da.

Bide fonologikoaren,
zeharkakoaren edo
entzumenekoaren funtzionamendu
okerra; bide hori arduratzen da
grafema-fonema bihurketa egiteaz
lexikoa eskuratzeko.

Dislexia fonologikoa

Bide bisual edo zuzenaren
funtzionamendu okerra. Bide
bisuala da hitzak zatietan banatzen
ez ditugunean egiten duguna; hots,
orokorrean irakurtzen duguna.

Azaleko dislexia

Dislexia mistoa edo sakona Bi bideen funtzionamendu okerra.

Dislexiaren taxonomia, mailaren arabera (Rello, 2019)

Dislexia-mota hori duten subjektuek kanpoko eragileek sortutako
zailtasunak dituzte. Ez dute dislexiarako garuneko lesiorik, ezta
nahasmendua areagotzeko edo murriztekorik ere.

Hizkuntzaren zailtasunak (irakurketa-idazketan) trauma edo
garuneko lesio baten ondorioz agertzen dira, eta pertsona baten
bizitzako edozein unetan ager daitezke. Umetan dislexiarik izan ez
zuten helduen kasua izango litzateke.

Zailtasunak agertzen dira hitz luze eta ezohikoak irakurtzeko, bai
eta pseudohitzak irakurtzeko ere; lexikalizazioak eragiten dituzten
ikusizko akatsak egiten dituzte; hau da “tasa” irakurtzen dute “tapa”
jartzen duenean.

Hitz irregularrak irakurtzeko zailtasunak, hau da, hizkuntza jakin
bateko ahoskera-araudiarekin bat ez datozen hitzak.

Beste bi dislexia-motetan egiten diren akatsez gainera, akats
semantikoak agertzen dira: irakurtzean, hitz bat ikusiz gero antzik
ez duen baina semantikoki (esanahian) antza duen beste batekin
ordezkatzen da.

Deskribapena

lkaskuntza-ahalmenekin lotutako zailtasun fisiko batzuk ditu arlo akademiko batean edo bitan, baina

Dislexia arina
egiten direnean ere.

nahikoa arinak dira eta laguntza egokiekin konpentsatu litezke, baita eskola-eremuan egokitzapen egokiak

Ikaskuntza-ahalmenetan zailtasun nabarmenak ditu arlo akademiko batean edo gehiagotan; hortaz,

Neurrizko dislexia

banakoak oso aukera gutxi ditu arlo akademikoan gai izateko, baldin eta eskola-adin osoan laguntza
trinkorik eta egokitzapenik ez badu.

Ikaskuntza-ahalmenetan zailtasun larriak ditu, eta zenbait arlo akademikori eragiten diete; hortaz, banakoak
oso aukera gutxi ditu ahalmen horiek garatzeko, baldin eta eskola-adin osoan irakaskuntza etengabea,
espezifikoa, indibidualizatua eta trinkoa ez badu.

Dislexia larria

